
[ 8२8 ]
সেতুস্বরূপ এবং জনগণের জন্মক্লেশ-নাশের একমাত্র হেতু, তোমায় নমস্কার । তুমি নিত্যপ্রবুদ্ধ, সনবপ্রাণীর একমাত্র বন্ধু, বিশুদ্ধধাম এবং করুণামৃতের সাগর, তোমায় নমস্কার । ৯-১০-১১ ।
বিম্বিসার সুগতের শ্রবণযোগ্য এইরূপ ভক্তিসুধা সেচন করিয়া পুণ্যরূপ পুষ্পের প্রসবিনা স্তুতিমঞ্জরা দ্বারা ভগবানের স্তব করিলেন । ১২ ৷
সৰ্ব্বজ্ঞ ভগবান বিম্বিসারের কায়ক্লেশময়ী অবস্থা অবগত হইয়া বন্ধনাগারের ক্ষুদ্র বিবর দ্বার আলোক প্রদান করিয়া তাহাকে আপ্যায়িত করিলেন । ১৩ ।
অজাতশত্র এই বৃত্তান্ত অবগত হইয়া শঙ্কাকুল হইলেন এবং পিতার বন্ধনাগারের ক্ষুদ্র বিবরগুলিও রুদ্ধ করিয়া দিলেন। ১৪ ।
তৎপরে অজাতশত্রর আদেশে বন্ধনাগারের রক্ষকগণ ক্ষুরদ্বারা দৃঢ়বদ্ধ বিম্বিসারের পাদদ্বয় কৰ্ত্তন করিল। ১৫ ।
বিম্বিসার তখন তাত্রক্লেশে অত্যন্ত ব্যথিত হইয়া আৰ্ত্তস্বরে ক্রনদন পূর্বক “বুদ্ধকে নমস্কার, বুদ্ধকে নমস্কার,” এই কথা বলিলেন। ১৬।
অতঃপর সর্বজ্ঞ ভগবান তাহার সম্মুখে প্রত্যক্ষ হইলেন এবং ইন্দ্রদত্ত আসনে উপবিষ্ট হইয়। করুণাপ্রকাশে তাঙ্গকে বলিলেন ॥১৭ হে রাজন ! কি করিলেন, ক্র রকস্মাদিগের এইরূপই গতি হইয়া থাকে। শুভ বা অশুভ কৰ্ম্মের ফলভোগ না করিলে উহা ক্ষয়
হয় না । ১৮ ।
রাগ ও দ্বেষরপ বিষময় এবং নানা প্রকার দুঃখসস্কুল এই অসার সংসারে এইরূপ দুঃখই হইয়া থাকে। ১৯ ।
অত্যধিক ক্লেশকালে, বিপদ ও সম্পদ উভয়ের মিশ্রণে এবং সঙ্কট
অবস্থায় ধৈর্য্যই একমাত্র পরিত্রাতা এবং বৈরাগাই ব্যাকুলতানাশক হয় । ২০ ৷

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।

